
Pou Piblikasyon Imedya: 4 out 2014

GOUVENE CUOMO AP DEPLWAYE SANT KOMANN MOBIL NAN LONG ISLAND POU EDE PWOPRIYETE
KAY POU YO PA PEDI KAY YO

Asistans DFS disponib pou mét kay yo pandan vizit yo nan Westbury, ElImont ak Hicksville nan konte
Nassau

Gouvene Andrew M. Cuomo jodia te anonse deplwaman Depatman Sévis Finansye (DFS) Sant Kbmann
Mobil (MCC) nan twa sit nan Konte Nassau pou bay asistans prevansyon sezi ipotek a met kay Long
Island yo. Spesyalis DFS yo pral disponib pou rankontre en-a-en avek mét kay yo nan fason pou revize
chak sitiyasyon endividyel, enkli dwa legal yo, 10t sous asistans ak fason pou depoze plent.

“Nap deplwaye ekip Depatman Sevis Finansye nou an nan Long Island pou kontinye bay asistans direk,
sou teren an a moun ki prete yo ki gen difikilte avek peman ipoték yo,” te deklare Gouvéné Cuomo.
“Inisyativ sa a te deziyen pou bay Nouyoke yo ki an difikilte avek sezi ipotek yon opotinite pou diskite
sou fason pou sove kay yo epi retounen sou pye yo.”

Reprezantan DFS pral la pou rankontre avek met kay yo nan MCC a nan adres sa yo:

e Mekredi, 6 Out apati 10 a.m. a 6 p.m. nan bibliyoték piblik, 44 Jefferson St., Westbury.
e Jedi 7 Out apati 10 a.m. a 6 p.m. nan lekol prime Clara H. Carson, 235 Belmont Blvd., Eimont.
e Vandredi, 8 Out apati 9 a.m. a 5 p.m. nan bibliyotek piblik Hicksville, 169 Jerusalem Ave., Hicksville.

Benjamin M. Lawsky, Sipe-entandan Seévis Finansye te deklare, “Mét kay yo kapab rankontre
pésonelman avek anplwaye DFS yo ki gen eksperyans nan lokasyon sa yo. Ekip nou an revize sitiyasyon
patikilye chak met kay epi ede yo revize chwa ki kapab ede yo sove kay yo.”

Pou ede akselere asistans lan, mét kay yo kap cheche ed nan MCC ta dwe pote dokiman enpotan avek
yo tankou dosye peman ipotek ak let korespondans avek prete yo. Pami kesyon anplwaye DFS yo kapab
diskite enkli: Dwa legal yon mét kay; chwa a sezi ipotek; pwogram federal, tankou modifikasyon prée ak
lot kalite soulajman; ak fason pou depoze yon plent avék DFS Ié konfli soulve ant mét kay yo ansanm
avek bank yo oswa konpayi ki jere ipotek yo. Depannde sitiyasyon espesifik yon meét kay, espesyalis DFS
yo ka ofri kalte asistans sa nan ede moun yo kap aplike pou modifikasyon ipotek oswa ede mét kay yo
nan kominike avék konpayi ki bay ipoték la oswa ki jere yo.

Senate Jack M. Martins te deklare, “Pwogram sa a pral pémet met kay yo ki gen difikilte sezi ipotek pou
pale avek spesyalis DFS ki antrene sou pwogram ak sevis yo ki deziyen pou ede yo. Mwen kontan déske
mwen fe patenarya avék DFS ak Gouvené Cuomo nan pote sevis enpotan sa nan kominote a.”

Egzekitif Konte Nassau Ed Mangano te deklare, “Mwen remésye Gouvéne Cuomo déske li deplwaye sant
komann mobil sa a pou ede rezidan yo kap fe fas ak pwoblém sezi kay. Mwen ankouraje rezidan yo ki
gen difikilte pou peye ipoték yo pou yo pwofite asistans sa kap anpeche yo sezi kay yo.”

Gouvene Cuomo pral depwaye tou Sant Komann Mobil DFS la nan 16t kote nan semén k ap vini yo pou
ede kontinye jwenn pwopriyete kay ki gen difikilte yo. Nou ankouraje pwopriyete kay ki pa kapab
rankontre fasafas ak reprezantan DFS pou yo rele nimewo gratis prevansyon sezi-ipoték Depatman an,
1-800-342-3736, apati 8:30 a.m. pou rive 4:30 pm, lendi jiska vandredi. Pwopriyeté kay yo ka pote plent
tou sou sitweb Depatman an, www.dfs.ny.gov.

DFS te ankouraje pwopriyeté kay yo tou pou yo pran anpil prekosyon avék fwod pou sove ipotek, yon
sevis biznis prive gen dwa ap ofri sou mache a. Pa egzanp, pwopriyete kay yo ta dwe:

e Pran anpil prekosyon avek moun k ap mande fre davans pou yo ka jwenn yon chanjman pre
ipoteke yo, sove yon kay poutét peman pa t fét, oswa sispann yon sezi-ipotek oswa taks sou
vant. Lwa New York entedi pou moun touche fre sa yo nan pifo ka yo. Epitou, anpil konseye
lojman ki pa touche lajan ap ede pwopriyeté kay yo negosye avek enstitisyon pre ipoteke yo
gratis.

e Pran anpil prekosyon avék moun ki di yo kapab sove yon kay si yon pwopriyeté kay siyen oswa
transfere papye kay li sou non yo pou pemet pwopriyeté kay la vin ajou nan peman pré ipoteké
yo oswa pou li kapab refinanse yon pre. Yon pwopriyete kay pa ta dwe janm remét peman pré
ipoteke li ba yon moun ki pa konpayi pré ipoteké pwopriyeté kay la san apwobasyon konpayi an.

Nan lane 2012, Gouvéne Cuomo te lanse pwogram prevansyon sezi ipoték DFS la pou te ede tou
pwopriyetée kay yo kap fé fas ak sezi ipotek. Pwogram sansibilizasyon sa a vizite kote toupatou nan eta a
ki gen pi gwo pousantaj sezi ipotek pou | bay asistans.

